
lIl. OUTRAS DISPOSICIONS
INSTITUTO GALEGO DE PROMOCION ECONOMICA

RESOLUCION do 6 de agosto de 2020 pola que se amplian os prazos méximos
de execucion dos proxectos e de presentacion da xustificacion e solicitude de
cobramento da Resolucién do 19 de decembro de 2018, pola que se da publicidade
do Acordo do Consello de Direccion que aproba as bases reguladoras das
axudas aos proxectos de investimento empresarial, cofinanciadas polo Fondo
Europeo de Desenvolvemento Rexional, no marco do programa operativo Feder
Galicia 2014-2020, e se convocan en réxime de concorrencia hon competitiva.

No Diario Oficial de Galicia num. 13, do 18 de xaneiro de 2019, publicouse a Resolucion
do 19 de decembro de 2018 pola que se da publicidade ao Acordo do Consello de Direc-
cion do Instituto Galego de Promocion Economica que aproba as bases reguladoras das
axudas aos proxectos de investimento empresarial, cofinanciadas polo Fondo Europeo de
Desenvolvemento Rexional, no marco do programa operativo Feder Galicia 2014-2020, e
se convocan en réxime de concorrencia non competitiva.

No paragrafo segundo do Resolvo quinto establécese que o prazo de execucion dos
proxectos rematara na data establecida na resolucién de concesion, sen que nunca poida
exceder o 30 de setembro de 2021.

Asi mesmo, no paragrafo sexto do Resolvo quinto establécese que para aqueles proxec-
tos cuxo prazo de execucion remate entre o 10 e 0 30 de setembro de 2021, o beneficiario
debera presentar a solicitude de cobramento como maximo o 11 de outubro de 2021.

Non obstante, mediante a disposicidn adicional terceira do Real decreto 463/2020 polo
que se declara o estado de alarma para a xestién da situacion da crise sanitaria ocasiona-
da polo COVID-19, interrdbmpense os prazos para a tramitacion dos procedementos das
entidades do sector publico, indicandose expresamente que o seu computo reanudarase
no momento en que perda vixencia o antedito Real decreto e as suas prérrogas.

Posteriormente, mediante a Orde da Conselleria de Economia, Emprego e Industria
do 6 de maio de 2020 (DOG num. 90, do 11 de maio de 2020), acérdase a continuacion de
determinados procedementos relativos a concesion de subvencions indispensables para
a proteccion do interese xeral no ambito da conselleria durante a vixencia do estado de
alarma, nomeadamente a Resolucion do Igape do 19 de decembro de 2018 que aproba as
axudas aos proxectos de investimento empresarial, con entrada en vigor o dia seguinte ao
da sua publicacion, isto €, 0 12 de maio de 2020.

O disposto nos paragrafos anteriores implica que o prazo de vixencia das axudas reco-
llidas nas presentes bases estivo interrompido durante 59 dias naturais, polo que é preciso
engadir tal periodo 4 data maxima de finalizacién do prazo de execucion do proxecto fixado
nas bases reguladoras, establecendo, polo tanto, a dita data no 29 de novembro de 2021.

Tendo en conta o numero de solicitudes pendentes de resolucion e o disposto no arti-
go 7.3 das bases reguladoras das axudas —mediante 0 que se establece que o prazo de
execucion do proxecto sera o establecido na resolucion de concesién e, en todo caso, com-
prendido entre o dia seguinte ao da presentacion da solicitude e os 12 meses seguintes
a data de notificacion da resolucidon de concesidon—, e tendo en conta ademais a situacion
actual de crise provocada polo COVID-19, en que os investimentos en execucién poden
ou poderan verse afectados por atrasos ou paros como consecuencia das medidas de
prevencion e proteccion fronte a enfermidade, resulta conveniente outorgar ao beneficiario
un prazo de execucién do proxecto suficiente desde a data da notificacion da resolucion de
concesion, polo que compre ampliar o prazo maximo de execucién e, en consonancia, o de
presentacion da xustificacion e solicitude de cobramento, fixados inicialmente nas bases
reguladoras.

Por todo o anterior, de conformidade co disposto no artigo 32 da Lei 39/2015, do 1 de
outubro, do procedemento administrativo comun das administracions publicas, e dado que
non se causan prexuizos a terceiros,

RESOLVO:
Artigo 1

Fixar no 31 de marzo de 2022 a data da cal non pode exceder o prazo de execucion dos
proxectos que se estableza na resolucion de concesion, establecida no paragrafo segundo
do Resolvo quinto da Resolucion do 19 de decembro de 2018 pola que se da publicidade ao
Acordo do Consello de Direccion do Instituto Galego de Promocién Econdmica que aproba
as bases reguladoras das axudas aos proxectos de investimento empresarial, cofinancia-
das polo Fondo Europeo de Desenvolvemento Rexional, no marco do programa operativo
Feder Galicia 2014-2020, e se convocan en réxime de concorrencia non competitiva.

Artigo 2

O beneficiario debera presentar a xustificacion dos investimentos e a solicitude de co-
bramento no prazo maximo dun mes desde a data de finalizacién do prazo de execucion

fixada na resolucién de concesion e, como mais tarde, o 13 de outubro de 2020 para a
anualidade 2020, o 11 de outubro de 2021 para a anualidade 2021, e o 30 de abril de 2022
para a anualidade 2022. Os gastos executados a partir do 1 de novembro de 2020 poderan
imputarse con cargo a xustificacién da anualidade 2021, e os executados a partir do 1 de
novembro de 2021 poderan imputarse con cargo a xustificacion da anualidade 2022.

Artigo 3

Redistribuense os créditos dispoiibles establecidos no Resolvo cuarto da nomeada re-
solucion, que teran a seguinte distribucién plurianual:

Partida orzamentaria Ano 2020 Ano 2021 Ano 2022
09.A1.741A.7701 2.000.000 € 3.100.000 € 3.900.000 €

Artigo 4

Esta resolucion entrara en vigor o mesmo dia da sua publicacion no Diario Oficial de
Galicia.

Santiago de Compostela, 6 de agosto de 2020

Juan Manuel Cividanes Roger
Director xeral do Instituto Galego de Promocion Econémica

